
Grethe ataatsimiinneq aallarnerlugu oqarpoq, ataatsimiititaliaaraq allattoqarfeqanngimmat ullumikkut a-

taatsimiigiaqqusiniarluni aalajangersimalluni. 

 

Tusarniaanermi najoqqutassaq nassiunneqartoq immikkoortukkaarlugu misissorneqassasoq aalajangiun-

neqarpoq, aallaqqaammulli oqaaseqaatit tamanut tunngasut saqqummiunneqassapput: 

1) Tusarniaanermi najoqqutassat, aammattaaq ataatsimiititaliaaqqanut allanut nas-

siunneqartut tamarmik ataatsimiititaliaaqqamut nassiunneqartarnissaannik Assar-

tuussineq pillugu Isumalioqatigiissitaq qinnuigineqassasoq isumaqatigiissutigine-

qarpoq. 

2) Ataatsimiititaliaaqqat sulinerminni piffissakitsinneqarnerat ajornartorsiutaasoq i-

sumaqatigiissutigineqarpoq. 

3) Ataatsimut isigalugu inuussutissarsiutinik ingerlataqartut eqqumaffigineqarnerat 

annikippallaartoq, kommunit isumaqatigiissutigaat. Sermersuumiit neriunneq tun-

ngavigalugu aningaasaliissutissanik amerlasuunik aallartitsisoqassanngitsoq, ki-

siannili pisariaqartitsinerpiaat aaqqiiffigineqarnissaasa aallunneqarnissaa pillugu 

tunngaviusumik isumaqarneq erseqqissaatigineqassaaq. Taamaattumik inuussutis-

sarsiutinik ingerlataqartut soqutigisaasa/periarfissaasa aallunnissaat naapertuutto-

rujussuuvoq, taakkuli pisariaqartitanit allanit immikkoortillugit isiginiarneqarsin-

naanngillat. 

4) Kommunit angallassinermut aamma kiffartuunneqarnissamik isumaqatigiissutinut 

tunngatillugu oqartussaaffinnik amerlanerusunik tigusinissamik kissaateqarneran-

nut tunngatillugu Kommune Kujalleq, Qeqqata Kommunia aamma Qaasuitsup 

Kommunia isumaqataapput.  

Oqartussaaffinnik pioreersunik aamma nammagassanik agguaanermik allanngui-

nissap aalajangiiffigineqarnissaanut tunngavissat naammattumik nassuiarneqarsi-

manngitsut, Sermersooq naliliivoq. 

5) Assartuussineq pillugu Isumalioqatigiissitap takorluukkanut allattugaani tunnga-

viusoq ataasiinnaavallaartoq (Nuuk), aammalu akissutissat tamangajammik akine-

qareersut pillugu naliliinermut Kommune Kujalleq, Qeqqata Kommunia aamma 

Qaasuitsup Kommunia isumaqataapput 

6) Kommune Kujalliup, Qeqqata Kommuniata aamma Qaasuitsup Kommuniata isu-

maqatigiissutigaat siunnersuummi illoqarfiit annerit kisimik eqqarsaatigineqarsi-

masut, tassami nunaqarfiit taaneqanngingajapput, aammalu Kalaallit Nunaat ta-

makkerlugu illoqarfinnit tallimaannaat taaneqarsimapput!! 

 

1 Takorluukkat pillugit  

Takorluukkat imatut oqaasertalimmik ilaneqarnissaat isumaqatigiissutigineqarpoq: Innuttaasut assartuus-

sinermik, Kalaallit Nunaat tamakkerlugu inuussutissarsiutinik ineriartortitsinermut tapertaasumut 

pitsaasumik, akikitsumik, imminut nammassinnaasumik aammalu inuiaqatigiit aningaasaqarnerat eqqar-

saatigalugu akisussaaffeqarfiusumik atuisinnaassapput.  

 

Formateret: Punktopstilling

2 Anguniagassat pillugit 

Anguniagassat imatut oqaasertalimmik ilaneqarnissaat isumaqatigiissutigineqarpoq: …inuiaqatigiit ani-

ngaasaqarneranut tamarmiusumut aammalu nuna tamakkerlugu avatangiisinik illersuinermik tunnga-

veqarluni inuussutissarsiutinut periarfissat pitsaasut qulakkiissallugit. 

 

3 Ajornartorsiutit tunngaviusut pillugit 

Qupp. 4-p ataani nassuiaat innersuussutigalugu kommunit maluginiarpaat, illoqarfiit tallimat kisimik su-

liniuteqarfiginiarneqartut. Takorluukkanut allattukkani siunnerfiusut annertuumik allanngortinneqassap-

pata, inuussutissarsiutit annertunerusut suliniuteqarfigineqartussat ikittuaraapput. Tassani kuultimik nas-

saarneq, uuliamut suliffissuit aamma Narsami aatsitassarsiornermik ingerlatsineq assersuutigineqarput. 

 

4 Silaannakkut angallassineq: Ajornartorsiutit pingaarnerit pillugit 

Kommune Kujalleq, Qeqqata Kommunia aamma Qaasuitsup Kommunia skema 1-imut imaattumik ilas-

sutissaqarput: Nuummi Ilulissanilu mittarfiit takissusii ilaatinneqartariaqarput, soorlu Nuummi 1200 m, 

1500 m aamma 3000 m, aamma Ilulissani 1200 m aamma 1500 m. 

Aamma kapitalimi tassani skema 1-imi Sisimiut Kangerlussuullu aamma Qaqortup, Narsap Narsarsuullu 

akornanni aqquserniassat taaneqartariaqarput, tassami kapitali 7-imi allassimavoq aqqusernit silaannak-

kut angallassinermut atasutut isigineqassasut. Mittarfiit ilusiligaanerannik naliliinermut tikittartut qitiutil-

lugit eqqartorneqartariaqarput. 

Sermersooq matumani siuliani taaneqartunut isumaqataanngilaq, isumaqarlunilu tikittartut sooru-

nami akinut assartuinermullu sunniuteqartariaqartut, taamaattumillu inissiiffissat aalajangersimasut nali-

lersoqqissaarneqassapput, taakkuli innuttaasut tapersersorniarlugit maanna siunissamilu pisariaqartitanut 

naleqqiullugu pingaarnerutinneqassanngillat. 

 

Nuummi tikittartut tamanit naluneqanngitsutut silamik ajornartorsiortinneqartarmata, taakku pillugit isu-

maliutersuuteqartoqarsimanngimmat Kommune Kujalliup, Qeqqata Kommuniata aamma Qaasuitsup 

Kommuniata eqqumiiginartoqartippaat, tamatumalu saniatigut nunamut isaariaq pingaarneq ataasiinnaq 

pilersaaruteqarfigineqarmat Kommune Kujalliup eqqarsarnartoqartippaa. 

skema 1-imi nassuiaammi imaattunik oqaaseqaateqartoqarpoq: Kalaallit Nunaata kujataanut Imarpik qu-

laallugu timmisartunut toqqaannartumik angallaviliisoqanngippat, imaluunniit Islandimiit Kalaallit Nu-

naata kujataanut attaviliisoqanngippat nunap immikkoortua ungasissorujussuanngussaaq. Imarpik qulaal-

lugu timmisartunut mittarfik atorunnaarsinneqassappat tamanna ajornartorsiortitsilertussaavoq, aammalu 

nunap immikkoortuani tassani takornariaqarnikkut inuussutissarsiornikkullu periarfissat ipitinneqartus-

saallutik. 

Kommune Kujalleq, Qeqqata Kommunia aamma Qaasuitsup Kommunia skema 1-imut imaattunik oqaa-

seqaatissaqarput: skema Assartuussineq pillugu Isumalioqatigiissitap misissueqqissaarnissaanut aallaavi-

gissallugu annikippallaarpoq, tassani iluseq 2008-meersoq, kiisalu Nuup pingaarnermik mittarfilerniar-

neqarnerata saniatigut sumiiffiit sisamat kisimik pineqarmata. Qaqortumi nunap immikkoortuani mittar-

fimmik sananissamut pilersaarut allakkiami taallatsiaannarneqartariaqanngilaq –Kalaallit Nunaata kuja-

taani (Narsarsuarmi / Qaqortumi) mittarfissap ilusilerneqarnissaanut misissueqqissaartoqartariaqarpoq.  

Aamma Imarpik qulaallugu mittarfiit pioreersut marluk (taakkununnga aqquserniassat ilanngullugit) aal-

laavigalugit, kisiannili kitaata sineriaa tamakkerlugu sullissinerup ilusaata pitsaanerusumik aaqqinneqar-

nissaa aallaavigalugu ilusiliisinnaaneq misissorneqartariaqarpoq. 

Tassunga tunngatillugu Kommune Kujalliup, Qeqqata Kommuniata aamma Qaasuitsup kommuniata a-

ngallannermik aamma kiffartuunneqarnissamik isumaqatigiissutinik tigusinermi annertunerusumik oqar-

tussaaffeqalernissamut kissaatini saqqummiukkusuppai. 

Sermersuup naliliinera malillugu oqartussaaffiit nammagassallu agguarneqarnerisa allanngortinniarlugit 

aalajangiinissamut tunngavissat naammattumik nassuiarneqarsimanngillat. 

 

5 Umiarsuarnik angallassineq: Ajornartorsiutit pingaarnerit pillugit 

Umiarsuit nassiussanik ilaasunillu angallassinerisa aningaasaqarnikkut imminnut nammassinnaaneruler-

sinniarlugit ataatsimut eqqarsaatigineqarnissaat kommunit kissaatigaat. 

Ukiunut 20-nut isumaqatigiissusiorsimaneq nassiussanik angallassinerup misissoqqissaarneqarnissaanut 

akornutaasariaqanngitsoq, kommunit isumaqarput. 

Angallasseriaatsip ataannartup saneqqunneqarsinnaaneranut, taamaalillunilu aamma najukkami imaatigut 

angallassinermut tapiisoqarsinnaaneranut periarfissat kommuninit isumalluarnartoqartinneqarpoq. 

Tassanissaaq Kommune Kujalliup, Qeqqata Kommuniata aamma Qaasuitsup kommuniata angallanner-

mik aamma kiffartuunneqarnissamik isumaqatigiissutinik tigusinermi annertunerusumik oqartussaaffeqa-

lernissamut kissaatini saqqummiukkusuppai. 

Sermersuup naliliinera malillugu oqartussaaffiit nammagassallu agguarneqarnerisa allanngortinniarlugit 

aalajangiinissamut tunngavissat naammattumik nassuiarneqarsimanngillat. 

 

6 Umiarsualiviit ilusiligaanerat: Ajornartorsiutit pingaarnerit pillugit 

Kommunit tamarmik immikkut Imarpik ikaarlugu umiarsuarnut minnerpaamik ataatsimik talittarfilerne-

qarnissaat eqqarsaatinut ilanngunneqartariaqartoq kommunit kissaatigigaat erseqqissumik saqqummiun-

neqartariaqarpoq, taamaalilluni illoqarfiit saneqqutiinnarlugit nioqqutissanik Nuummut assartuisarnissaq, 

taamaalillunilu Nuummi usingiariarluni usilersoriarlunilu illoqarfinnut taakkununnga utertarnissaq pin-

ngitsoortinneqassammat. skema 2 imatut ilaneqartariaqarpoq: Kalaallit Nunaata kitaata sineriaani kom-

munini tamani Imarpik ikaarlugu umiarsuarnut talittarfiit sullinneqarneri ingerlaannassapput. Kommunit 

sinnerinut ingerlaqqinnissamut kiffartuunneqarnissamik isumaqatigiissutit siammasissumik atuuttut tas-

sunga atatinneqarsinnaapput. ”Islandimiit Tunup imaatigut angallavigineqarnera” eqqartorneqartariaqar-

poq. 

Tassanissaaq Kommune Kujalliup, Qeqqata Kommuniata aamma Qaasuitsup kommuniata angallanner-

mik aamma kiffartuunneqarnissamik isumaqatigiissutinik tigusinermi annertunerusumik oqartussaaffeqa-

lernissamut kissaatini saqqummiukkusuppai. 

Sermersuup naliliinera malillugu oqartussaaffiit nammagassallu agguarneqarnerisa allanngortinniarlugit 

aalajangiinissamut tunngavissat naammattumik nassuiarneqarsimanngillat. 

 

7 Aqqusinertigut angallanneq pillugu  

Aqqusernit mittarfinnut ilanngullugit eqqarsaatigineqassasut paasinarpoq, kisiannili aamma aqqusernit 

imminerminni inuussutissarsiutinut eqaassutsimullu periarfissiipput. 

 

8 Eqaassuseq pillugu 

Kommune Sermersuumi inuussutissarsiutitigut suliat annertunerusut kisimik saqqummiussuunneqarma-

ta, kommunit ilaasa pingasuusut eqqumiiginartoqartippaat, taakkununngalu aamma suliassat, Aatsitassar-

siornermut Pisortaqarfimmit oqaatigineqartut malillugit, siunissami ungasissumi ingerlanneqartussat i-

laapput, tassanilu Nuup Eqqaani Qeqertarsuarmi kuultimik piiaanissaq assersuutigineqarsinnaavoq. I-

nuussutissarsiornermi suliassat suliassatut annertuutut, attaveqarnermut isumaqartutut saqqummiunne-

qarnerini, nuna tamakkerlugu sammineqartariaqaraluarpoq. 

Assersuutigalugu amigaatigineqarput: Kalaallit Nunaata kujataani Qeqertarsuullu Tunuani uuliamik gas-

simillu ujarlernerit, Kalaallit Nunaata Kujataani aatsitassarsiornermi suliassat kiisalu Kvanefjeldet-imi, 

Kringlene-mi maannalu kuultimik piiaavimmi Nalunami misissueqqaarnerit. 

 

9 Inuiaqatigiit aningaasaqarneranni iluanaarutissat pillugit 

Oqaaseqaateqartoqanngilaq. 

10 Siornatigut misissueqqissaartarnernut naleqqiullugu assigiinngissutit pillugit 

Tassani nalunaarusiaq imminut atasuunersoq apeqquserneqarpoq, tassanimi maluginiarneqarpoq Kalaal-

lit Nunaata kujataaniit nalunaarusiaasimasut pingaarutillit amigaatigineqartut, aammalu najoqqutassat sa-

pinngisamik tamarmik suliap ingerlaqqinnissaanut ilaatinneqartariaqartut isumaqatigiissutigineqarpoq. 

 

ILANNGUSSAQ A pillugu: 

Kommunit maluginiarpaat: Ilaasut pillugit kisitsisitigut paasissutissani Mittarfeqarfiit, taamaalillunilu 

timmisartuussisartut tamarmik  kisitsisaataat aallaavigineqartariaqarput – tassani timmisartuussisartup a-

taatsip kisitsisaatai kisimik atorneqaratik, aammalu innuttaasut angalasartut ineriartornerat takornariat a-

ngalasartut amerlassusaannit avissaartinneqartariaqarpoq. 

Maluginiarneqarpoq: Ilanngussami kisitsisit eqqunngillat. Air Greenlandip ukiumut ataasiinnarmut kisit-

sisaatai atorneqarput, ukiumilu tassani mittarfinnik, soorlu Narsarsuarmi annertuumik iluarsaassisoqarsi-

mavoq, tassanilu soorunami ilaasut amerlanngillat. 

GLV-p kisitsisaatai tassunga taarsiullugu atorneqartariaqarput, saqqummiunneqartullu ukiunut arlalinnut 

tunngappata eqqornerussaaq. 

Tassanissaaq najoqqutassat sapinngisamik tamarmik sulinerup ingerlaqqinneranut atorneqarnissaat isu-

maqatigiissutigineqarpoq. 

 


